
Decreto 74/2026, do 29 de xufio, polo que se suprime o Instituto Tecnoldxico para o
Control do Medio Marifio de Galicia, se crea a Axencia Publica Autondmica para o
Control do Medio Marifio de Galicia e se aproban os seus estatutos

Ultima version

O Instituto Tecnoléxico para o Control do Medio Marifio de Galicia (Intecmar) creouse pola Lei 3
/2004, do 7 de xufio, de creacion do Instituto Tecnoldxico para o Control do Medio Marifio de
Galicia (Intecmar), como un ente de dereito publico con personalidade xuridica e patrimonio de
seu e con plena capacidade e autonomia para o cumprimento dos seus fins, coa finalidade de
ser o instrumento da Administracion da Comunidade Auténoma de Galicia para o exercicio das
funciéns de control da calidade do medio marifio, de aplicaciéon das disposicions legais en
materia de control técnico-sanitario dos produtos do mar e de asesoria técnico-cientifica
sobre pesca, marisqueo e acuicultura no ambito das zonas de producién en augas competencia
da Comunidade Auténoma.

En desenvolvemento da Lei 3/2004, do 7 de xufio, publicouse o Decreto 41/2005, do 17 de
febreiro, de regulamento do Instituto Tecnoléxico para o Control do Medio Marifio de Galicia,
que regula o réxime xuridico, a composicién e o funcionamento do Consello de Administracion,
o patrimonio e as normas de dereito supletorio.

O Intecmar esta adscrito & Conselleria do Mar, segundo o disposto no Decreto 49/2024, do 22
de abril, polo que se fixa a estrutura organica das consellerias da Xunta de Galicia.

A Lei 16/2010, do 17 de decembro, de organizacién e funcionamento da Administracion xeral e
do sector publico autonémico de Galicia, regula por primeira vez, dun modo conxunto,
estruturado e ordenado, a organizacién e o réxime xuridico da Administraciéon autondémica e
das entidades que van integrar o sector publico autondmico.

A Lei 16/2010, do 17 de decembro, regula, xunto coa Administracién xeral da Comunidade
Auténoma, duas categorias de entidades instrumentais: as entidades publicas instrumentais
(organismos auténomos, axencias publicas autondmicas, entidades publicas empresariais e
consorcios) e outras entidades instrumentais integrantes do sector publico (sociedades
mercantis publicas e fundaciéns do sector publico). A lei regula as caracteristicas esenciais de
cada tipo de entidade, asi como as peculiaridades do seu réxime, e dota a Comunidade
Auténoma dun marco normativo completo.

Neste marco normativo, a Lei 16/2010, do 17 de decembro, establece a necesidade de que se
adapten aos novos tipos de entidades instrumentais todas aquelas entidades instrumentais
con personalidade xuridica propia creadas por lei antes da sUa entrada en vigor e que contaban
con distintos réximes de organizacién e funcionamento. En concreto, e respecto do Intecmar, a
sua disposicidn transitoria terceira establece que as normas de organizacion e funcionamento

do Instituto Tecnoldxico para o Control do Medio Marifio de Galicia deberdn adecuarse ao
disposto nesa lei para as axencias publicas autondmicas, adecuacién que se acomete mediante
este decreto da Xunta de Galicia.

Débese sinalar que tamén a propia Lei 16/2010, do 17 de decembro, prevé no seu artigo 47.3
que a creacion de novas entidades instrumentais non pode supofier, en ningun caso, unha
duplicacion dos servizos publicos que xa sexan prestados pola Administracién da Comunidade
Auténoma de Galicia, polo que a creacién ou adaptacién debe ir acompafiada das previsidns
necesarias para suprimir ou restrinxir debidamente a competencia doutros o6rganos
preexistentes.

A Lei 4/2023, do 6 de xullo, de ordenacion e xestion integrada do litoral de Galicia, no artigo
12.5 atriblue competencias ao Intecmar tanto no control da calidade do medio marifio coma, en
particular, no control do cumprimento dos obxectivos ambientais nas augas costeiras do
litoral de Galicia, e a Lei 5/2024, do 27 de decembro, de medidas fiscais e administrativas,
atrible, na disposicién adicional quinta, competencias ao Intecmar en relacion cos informes de
compatibilidade cos obxectivos de calidade e ambientais. COmpre agora, aproveitando a
adecuaciéon do Intecmar a Lei 16/2010, do 17 de decembro, a través da creacidn da Axencia,
dotala de todos os instrumentos que lle permitan cumprir a sta finalidade de instrumento
basico de actuacidon da Xunta de Galicia en materia de pesca nas augas interiores, e o
marisqueo e a acuicultura en augas competencia da Comunidade Auténoma. A nova Axencia
serd o instrumento para o exercicio das funciéns de control da calidade do medio marifio, de
aplicacién das disposicions legais en materia de control técnico-sanitario dos produtos do mar
e de asesoria técnico-cientifica sobre pesca, marisqueo e acuicultura no ambito das zonas de
producion en augas competencia da Comunidade Auténoma, e a ferramenta a través da cal a
Administracion desenvolve un estrito e intensivo sistema de control sobre as caracteristicas
do medio marifio.

O exercicio desas funcidns require reforzar os medios da nova Axencia clarificando o réxime do
seu persoal que, coa extincién do instituto, cumprindo o disposto no artigo 13.6 da Lei 3/2004,
do 7 de xufio, pasa a ser persoal da Xunta de Galicia, o que supdn a sla incorporacién ao V
Convenio colectivo Unico para o persoal laboral da Xunta de Galicia, cuxas disposicidns xa eran
de aplicacién pero sen que o persoal do ente extinto estivese integrado nel. Este decreto
regula as clases de persoal da Axencia recollendo a figura de persoal funcionario e, dentro do
persoal laboral, da acubillo ao persoal de investigacion que regula no capitulo IV. Tamén se
integran na nova Axencia os postos de persoal funcionario e persoal laboral que até o de agora
formaban parte da relacion de postos de traballo da Conselleria do Mar.

Por outra parte, tendo en conta o sinalado na disposicién adicional quinta da Lei 16/2010, do 17
de decembro, o Instituto Tecnoldxico para o Control do Medio Marifio de Galicia cambiard a
sta denominacién e pasa a denominarse Axencia Publica Autondémica para o Control do Medio
Marifio de Galicia (en diante, Axencia Intecmar). Considérase conveniente manter a recofiecida
marca Intecmar, que conta cunha longa traxectoria de excelencia avalada tamén pola sua
condicion de laboratorio nacional de referencia de biotoxinas marifias. Por iso, mantense a
marca cambiando a denominacion do ente, de xeito que o extinto Instituto Tecnoldxico para o
Control do Medio Marifio de Galicia pasa a denominarse Axencia Intecmar; asi dase
cumprimento ao pardgrafo primeiro da disposicion adicional quinta e ao paragrafo quinto da

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

2de38



lex.gal onTa

disposicion transitoria terceira da Lei 16/2010, do 17 de decembro. A devandita norma
establece a necesidade de utilizar unha denominacién que non xere confusién acerca da
modalidade da entidade, previsidon que esta nova denominacién respecta.

A constitucion da Axencia Intecmar e a sua regulacidon a través dos seus estatutos,
incorporados como anexo, constitien o obxecto deste decreto, que consta dun artigo unico,
once disposiciéns adicionais, catro disposicions transitorias, unha disposiciéon derrogatoria e
duas disposiciéns derradeiras.

Os estatutos estrutdranse en 55 artigos agrupados en 9 capitulos:

O capitulo | recolle as disposiciéns xerais, con referencia & natureza da Axencia Intecmar como
unha entidade publica instrumental das previstas no titulo Ill da Lei 16/2010, do 17 de
decembro, ao seu réxime xuridico e normativa de aplicacién, & condicion de medio propio e
servizo técnico da Administracion xeral da Comunidade Auténoma, aos seus principios basicos
de actuacion e as funciéns que desenvolve.

O capitulo Il ocupase da organizacién da Axencia Intecmar. Estrutlrase en catro seccions: a
primeira regula os érganos de goberno (Consello Reitor e Presidencia); a sequnda, o érgano
executivo (a Direccion); a terceira, a Comisién de Control e Seguimento, e a cuarta contén a
estrutura administrativa.

O capitulo Il regula o contrato plurianual de xestidn e o plan de accién anual da Axencia
Intecmar.

O capitulo IV regula o réxime do persoal da Axencia Intecmar, con referencia aos
procedementos de seleccién e aos mecanismos de ordenacidon dos postos de traballo.
Estrutdrase en duas seccidns: a primeira recolle o réxime xeral de persoal e a segunda o réxime
do persoal de investigacion.

O capitulo V recolle o réxime patrimonial e de contrataciéon da Axencia Intecmar.
O capitulo VI contén o réxime econdmico-financeiro e orzamentario, con referencia aos
ingresos, ao orzamento, ao réxime de contabilidade e aos mecanismos de control da xestion

econdmico-financeira.

O capitulo VII refirese ao réxime de funcionamento e aos actos administrativos da Axencia
Intecmar.

O capitulo VIII refirese ao réxime de modificacion dos estatutos da Axencia.
O capitulo IX refirese a extinciéon da Axencia.

Na elaboracion desta disposicién observaronse os tramites previstos na Lei 16/2010, do 17 de
decembro, e na restante normativa de obrigado cumprimento.

O decreto axustase aos principios de boa regulacidn contidos no artigo 129 da Lei 39/2015, do 1
de outubro, do procedemento administrativo comun das administracidns publicas, e no artigo
37.a) da Lei 14/2013, do 26 de decembro, de racionalizacion do sector publico autondmico de
Galicia.

Asi, cimprense os principios de necesidade e eficacia, dado que esta norma se adecta a un
obxectivo de interese xeral, como é o de dotar a Administracién da Comunidade Auténoma de
Galicia, a través da creacion da Axencia e da aprobacion dos seus estatutos, dun instrumento
para o exercicio das funcions de control de calidade e das caracteristicas do medio marifio.

Cumprese tamén o principio de proporcionalidade ao conter a regulacidn necesaria para lograr
0 obxectivo que xustifica a stia aprobacion. Respecto ao principio de seguridade xuridica, a
norma, ademais de dar cumprimento a prevision establecida na disposicidn adicional quinta da
Lei 16/2010, do 17 de decembro, é coherente co resto do ordenamento xuridico.

En canto ao principio de transparencia, definense con claridade os obxectivos da iniciativa
normativa e a sua xustificacién, ben que, por tratarse dunha norma de caracter organizativo,
non procedeu o tramite da consulta publica previa. Durante o periodo comprendido entre o 16
e 0 31 de xullo de 2025, en cumprimento do disposto no artigo 9 da Lei 1/2016, do 18 de
xaneiro, de transparencia e bo goberno, publicouse o texto integro do proxecto de decreto sen
que se recibisen suxestions sobre o seu contido. Durante a sua tramitacion deuse audiencia as
organizaciéns sindicais (CIG, UGT, CC.00., CSIF, Sepga e mais ao Comité de Empresa de
Intecmar). Incorpordronse as alegaciéns achegadas no informe de impacto de xénero da
Direccion Xeral de Promocion da Igualdade, e conta cos informes favorables da Direccién Xeral
de Orzamentos e Financiamento Autondmico, da Direccion Xeral de Emprego Publico e
Administracion de Persoal, da Direccién Xeral de Simplificacion Administrativa e do Patrimonio
e da Asesoria Xuridica da Conselleria do Mar.

Por ultimo, en relacion co principio de eficiencia, hai que sinalar que esta norma non xera
cargas administrativas para a cidadania.

Asi pois, de acordo co anteriormente exposto, por iniciativa da conselleira do Mar, e segundo a
disposicion transitoria terceira da Lei 16/2010, do 17 de decembro, por proposta do conselleiro
de Facenda e Administracion Publica, de acordo co Consello Consultivo, e logo da deliberacion
do Consello da Xunta de Galicia na sta reunion do dia vinte e nove de xufio de dous mil vinte e
seis,

DISPONO:
Artigo Unico. Obxecto

Este decreto ten por obxecto, en virtude do previsto na disposicidn transitoria terceira da
Lei 16/2010, do 17 de decembro, de organizacion e funcionamento da Administracién xeral e
do sector publico autonémico de Galicia, a regulacién da Axencia Publica Autondémica para o
Control do Medio Marifio de Galicia (Axencia Intecmar) e a aprobacién dos seus estatutos,
que se insiren como anexo a este decreto.

Disposicién adicional primeira. Constitucion da Axencia Publica Autonémica para o Control
do Medio Marifio de Galicia (Axencia Intecmar) e extincién do Instituto Tecnoldxico para o
Control do Medio Marifio de Galicia

1. A constitucion da Axencia Intecmar producirase coa celebracion da sesién constitutiva do
Consello Reitor, que tera lugar dentro do prazo de tres meses desde a entrada en vigor
deste decreto, data esta ultima a partir da cal se realizaran todas as actuacions conducentes
a sua adaptacidén organizativa e de funcionamento.

2. Na data de constitucion da Axencia Intecmar quedara suprimido o ente Instituto
Tecnoloéxico para o Control do Medio Marifio de Galicia. A Axencia Intecmar subrogarase en
todas as relaciéns xuridicas, bens, dereitos e obrigas do Instituto Tecnoldxico para o Control
do Medio Marifio de Galicia, e asumird as stas competencias e funciéns legalmente
atribuidas.

3. Todas as referencias normativas relativas ao Instituto Tecnoléxico para o Control do
Medio Marifio de Galicia se entenderdan referidas a Axencia Intecmar.

Disposicion adicional segunda. Integracién e adscricion @ Axencia dos postos de traballo
da Conselleria do Mar con destino no ente publico Instituto Tecnoldxico para o Control do
Medio Marifio de Galicia

1. Quedan adscritos a Axencia Intecmar, no momento da sula constitucion efectiva:

a) Os postos de traballo da relacién de postos de traballo da Conselleria do Mar con destino
no ente publico Instituto Tecnoldxico para o Control do Medio Marifio de Galicia, coas
dotacidéns orzamentarias existentes na conselleria no momento de creacién da Axencia
Intecmar.

b) Os postos de traballo do ente publico Instituto Tecnoldxico para o Control do Medio
Marifio de Galicia que figuran no seu cadro de persoal, coas dotacidns existentes no
momento de creacion da Axencia Intecmar.

2. A adscricion efectuarase aos 6rganos da estrutura orgdnica da Axencia Intecmar previstos
nos seus estatutos, segundo se dispofia mediante resolucion da Direccion. Estes postos de
traballo continuaran subsistentes e seran retribuidos con cargo aos créditos orzamentarios
da Axencia Intecmar ata que se aprobe a relacién de postos de traballo adaptada a estrutura
organica establecida nos seus estatutos.

3. O persoal empregado publico da Xunta de Galicia que pase a formar parte do persoal ao
servizo da Axencia Intecmar por ocupar postos de traballo aos cales correspondan funciéns

asignadas a ela estara na situacién de servizo activo no seu corpo ou escala ou categoria de
procedencia, conservando a sua antiglidade e o grao que tivese consolidado e cos mesmos
dereitos e obrigas que tivese no momento da sua incorporacidn.

Disposicion adicional terceira. Integracion do persoal laboral fixo no V Convenio

1. Consonte o disposto no artigo 13.6 da Lei 3/2004, do 7 de xufio, de creacién do Instituto
Tecnoléxico para o Control do Medio Marifio de Galicia, o persoal laboral fixo do ente
publico Instituto Tecnoldxico para o Control do Medio Marifio de Galicia que preste servizos
nel no momento da sua extincidn poderase integrar na Axencia Intecmar como persoal
laboral fixo da Xunta de Galicia, sendo de aplicacion o procedemento de integracion
regulado no Decreto 129/2012, do 31 de maio, polo que se regula o réxime aplicable ao
persoal das entidades instrumentais do sector publico autonémico de Galicia que sexan
obxecto de creacién, adaptacién ou extincién.

2. A Axencia Intecmar subrogarase nos contratos do persoal laboral do ente publico
Instituto Tecnoldxico para o Control do Medio Marifio de Galicia que preste servizos no
momento da sua constituciéon, mantendo as condiciéns do V Convenio colectivo Unico para o
persoal laboral da Xunta de Galicia que lle vifian sendo aplicables, en virtude do establecido
na disposicién transitoria quinta da Lei 3/2004, do 7 de xufio.

3. O persoal laboral de cardcter temporal do ente publico Instituto Tecnoléxico para o
Control do Medio Marifio de Galicia pasard a ocupar postos de traballo da Axencia Intecmar
coas mesmas condicions laborais que tifia no mencionado ente. Manterase o recofiecemento
dos servizos prestados para os efectos de antiglidade ata que as suas prazas se cubran
polos sistemas regulamentarios consonte a normativa de emprego publico, e sen prexuizo
das causas de extincién da relacién laboral previstas na lexislacion vixente.

Disposicién adicional cuarta. Reclasificacidn como persoal de investigacién

O persoal que, consonte o establecido no Decreto 12/2024, do 11 de xaneiro, polo que se
regulan a organizacion, a promocién e a carreira profesional do persoal de investigacion de
caracter laboral nos organismos de investigacién da Administracion da Comunidade
Auténoma de Galicia, desenvolva funcidns investigadoras poderd optar a ser reclasificado
nas categorias establecidas na devandita normativa, unha vez realizada a identificaciéon dos
postos con funcions correspondentes a persoal de investigacidn, nos termos establecidos na
disposicion adicional primeira.

Disposicion adicional quinta. Asuncién de funcions e competencias en materia de control
técnico-sanitario dos produtos do mar e de asesoria técnico-cientifica sobre pesca,
marisqueo e acuicultura

1. A Axencia Intecmar asumird, desde a sua constitucion, as funciéns e as competencias
atribuidas ao ente publico Instituto Tecnoldxico para o Control do Medio Marifio de Galicia,
incluindo as reguladas na Lei 4/2023, do 6 de xullo, de ordenacién e xestion integrada do
litoral de Galicia, e na Lei 5/2024, do 27 de decembro, de medidas fiscais e administrativas,
que contaran con dotacidn orzamentaria suficiente para garantir o seu axeitado
desenvolvemento.

2. A Axencia Intecmar subrogarase en todas as relacions xuridicas, bens, dereitos e obrigas
derivados do exercicio das ditas competencias.

Disposicién adicional sexta. Primeiro contrato plurianual de xestion

O Consello Reitor da Axencia Intecmar, no prazo dos tres meses seguintes & suUa
constitucidn, aprobara a proposta do primeiro contrato plurianual de xestién da Axencia
Intecmar.

Disposicién adicional sétima. Adscricion do edificio do Instituto Tecnoldxico para o Control
do Medio Marifio de Galicia

1. Adscribese & Axencia Intecmar o edificio do Instituto Tecnoldxico para o Control do Medio
Marifio de Galicia, onde queda establecida a sede da Axencia Intecmar.

2. Asi mesmo, tamén quedan adscritos @ Axencia Intecmar os bens que na data da entrada
en vigor desta norma se encontren, por calquera titulo, afectos ao desenvolvemento das
suas competencias, sen necesidade de declaracion expresa.

Disposicion adicional oitava. Inventario

A Axencia Intecmar realizard o primeiro inventario dos bens que se lle adscriben e dos que
poida adquirir para o inicio da sua actividade antes de que transcorra un ano desde a entrada
en vigor da presente norma.

Disposicién adicional novena. Réxime de fiscalizacion

A Axencia Intecmar mantera o réxime de intervencién limitada que aplicaba o ente extinto,
segundo a regulacion establecida no artigo 97 do texto refundido da Lei de réxime financeiro
e orzamentario de Galicia, aprobado polo Decreto lexislativo 1/1999, do 7 de outubro.

Unha vez constituida a Axencia Intecmar, a Direccion solicitara & Intervencién Xeral o
informe previo regulado no ndmero 2 do artigo 97 do texto refundido da Lei de réxime

financeiro e orzamentario de Galicia, e desenvolverd os tramites necesarios para o
mantemento do devandito réxime por parte da Axencia Intecmar.

Disposicion adicional décima. Referencias normativas ao Instituto Tecnoldxico para o
Control do Medio Marifio de Galicia

As mencions que a normativa vixente realiza ao ente publico Instituto Tecnoldxico para o
Control do Medio Marifio de Galicia entenderanse realizadas & Axencia Intecmar.

Disposicién adicional décimo primeira. Perspectiva e igualdade de xénero

No exercicio das funcidons establecidas neste decreto, asi como no funcionamento da Axencia
Intecmar, teranse en conta a perspectiva de xénero e o principio de igualdade entre mulleres
e homes, en cumprimento do establecido na Lei 7/2023, do 30 de novembro, para a
igualdade efectiva de mulleres e homes en Galicia.

Disposicién transitoria primeira. Organos do Instituto Tecnoldxico para o Control do
Medio Marifio de Galicia

1. O Consello de Administracién regulado polo Decreto 41/2005, do 17 de febreiro, de
regulamento do Instituto Tecnoldxico para o Control do Medio Marifio de Galicia, continuard
no desenvolvemento das suas funcidns ata que se constitia o Consello Reitor da Axencia
Intecmar.

2. Mentres non se nomee unha persoa titular da Direccidn da Axencia Intecmar, o cargo sera
exercido pola persoa titular da Direcciéon do Instituto Tecnoléxico para o Control do Medio
Marifio de Galicia.

Disposicion transitoria segunda. Adscricion provisional

As persoas titulares da Subdireccion e da Xerencia do extinto Instituto Tecnoldxico para o
Control do Medio Marifio de Galicia desempefiaran provisionalmente as areas da Axencia
Intecmar que se crean neste decreto mentres non se proceda a sua provision regulamentaria.

Disposicidn transitoria terceira. Relacion de postos de traballo

Ata a elaboracion e a aprobacion, logo da negociacion cos representantes das organizacions
sindicais do ambito da Direccidn Xeral de Emprego Publico e Administracién de Persoal, da

relacion de postos de traballo inicial da Axencia Intecmar, manteranse como instrumento de
ordenacion dos seus recursos humanos a relacidon de postos de traballo da Conselleria do
Mar adscritos ao ente publico Instituto Tecnoldxico para o Control do Medio Marifio de
Galicia e o cadro de persoal do ente publico Instituto Tecnoléxico para o Control do Medio
Marifio de Galicia, coas dotacidns existentes no momento da entrada en vigor desta norma.

Disposicidn transitoria cuarta. Réxime transitorio dos procedementos

Os expedientes iniciados polo ente publico Instituto Tecnoléxico para o Control do Medio
Marifio de Galicia e non resoltos antes da entrada en vigor desta norma resolveraos o
organo competente da Axencia Intecmar, de acordo coa atribucidn de competencias
establecida polos estatutos.

Disposicion derrogatoria unica. Derrogacién normativa

1. Queda derrogado o Decreto 41/2005, do 17 de febreiro, polo que se aproba o Regulamento
do Instituto Tecnoldxico para o Control do Medio Marifio de Galicia.

2. Quedan derrogadas cantas disposicidns de igual ou inferior rango se opofian ao disposto
neste decreto.

Disposicién derradeira primeira. Desenvolvemento normativo

Autorizase a persoa titular da conselleria con competencias sobre o mar para ditar as
disposiciéns que sexan necesarias para o cumprimento do disposto neste decreto no relativo
a organizacién e as materias propias da sua conselleria.

Disposicién derradeira segunda. Entrada en vigor

Este decreto entrara en vigor o dia seguinte ao da sua publicacién no Diario Oficial de Galicia.
Santiago de Compostela, vinte e nove de xufio de dous mil vinte e seis

Alfonso Rueda Valenzuela

Presidente

Miguel Corgos Lépez-Prado

Conselleiro de Facenda e Administracion Publica

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

ANEXO. Estatutos da Axencia Publica Autondmica para o Control do Medio Marifio de
Galicia (Axencia Intecmar)

CAPITULO | Disposiciéns xerais

Artigo 1. Natureza xuridica, obxecto e adscricién

1. A Axencia Publica Autondmica para o Control do Medio Marifio de Galicia (en diante, Axencia
Intecmar) é unha axencia publica autondmica que se encadra dentro das entidades
instrumentais do sector publico autondmico reguladas no titulo Ill da Lei 16/2010, do 17 de
decembro, de organizaciéon e funcionamento da Administracion xeral e do sector publico
autonomico de Galicia.

2. A Axencia Intecmar é o instrumento da Administracién da Comunidade Auténoma de Galicia
para o exercicio das funciéns de control da calidade do medio marifio, de aplicacién das
disposicions legais en materia de control técnico-sanitario dos produtos do mar e de asesoria
técnico-cientifica sobre marisqueo e acuicultura no dmbito das zonas de producién en augas
competencia da Comunidade Auténoma. Consonte o establecido na disposicion adicional
primeira da Lei 12/2014, do 22 de decembro, de medidas fiscais e administrativas, a Axencia
Intecmar ten o caracter de organismo publico de investigacién de Galicia.

3. A Axencia Intecmar esta adscrita a conselleria con competencias sobre o mar (en diante, a
conselleria de adscricién), ten personalidade xuridica propia, diferenciada respecto da
Administracién xeral da Comunidade Autéonoma de Galicia, patrimonio e tesouraria propios e
autonomia na sua xestidn, nos termos establecidos por estes estatutos e na demais normativa
vixente de aplicacién.

Artigo 2. Finalidade e funciéns

1. A Axencia Intecmar ten como obxectivo xeral o desenvolvemento dun sistema rigoroso e
intensivo de control sobre as caracteristicas do medio marifio, mediante a realizacién das
seguintes accions:

a) Garantir o cumprimento da lexislacion vixente en materia de producién de moluscos
bivalvos e outros organismos marifios.

b) Contribuir ao desenvolvemento de novas estratexias sustentables de explotacién e
comercializacion, baseadas na oferta de produtos de alta calidade con absoluta garantia
sanitaria.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

c) Elaborar informes técnicos relacionados coas potestades recollidas nas letras a), b) e c) do
numero 2 do artigo 5, co obxectivo de facilitar a toma de decisidns en materia de ordenacién e
xestién dos recursos marifios, incorporando o cofiecemento xerado polas actividades
cientificas e de control da Axencia Intecmar.

d) Executar actividades de asesoria técnico-cientifica para avanzar no cofiecemento das
caracteristicas do marisqueo e da acuicultura.

e) Propor & conselleria de adscricién as modificacions normativas para adaptar a lexislacion
autondmica 3as disposicions vixentes, asi como outros cambios que garantan a cobertura legal
das novas esixencias derivadas do sistema de control que a Axencia Intecmar estableza como
necesario.

f) Exercer as potestades administrativas incluidas no nimero 2 do artigo 5 deste decreto.

2. Consonte o disposto na Lei 4/2023, do 6 de xullo, de ordenacién e xestion integrada do
litoral de Galicia, e na Lei 5/2024, do 27 de decembro, de medidas fiscais e administrativas, a
Axencia Intecmar participard na ordenacién do litoral galego e, dentro do marco das
competencias da Comunidade Auténoma, correspéndenlle as seguintes funciéns especificas:

a) Controlar a calidade do medio marifio.

b) Supervisar o cumprimento dos obxectivos ambientais establecidos para as augas costeiras
do litoral de Galicia.

3. Como organismo publico de investigacidn, a Axencia Intecmar promovera e desenvolverd
actividades de investigacion, desenvolvemento e innovacién (I+D+i), con especial énfase na
transferencia de coflecementos e na investigacion aplicada, mediante as seguintes actuacidns:

a) Realizar estudos cientifico-técnicos que faciliten unha xestién eficaz e sustentable dos
recursos marifios, en colaboracion con centros de investigacion e co sector produtivo.

b) Desenvolver proxectos de investigacion aplicada dirixidos a resolver retos especificos, como
a mellora da xestién integrada dos recursos marifios, o control de calidade das augas e a
sustentabilidade das zonas de producion.

c) Fomentar a transferencia de resultados da investigacidn ao tecido empresarial, mediante a
creacion de ferramentas, programas formativos e difusion de boas practicas.

d) Participar en proxectos de colaboracién nacionais e internacionais orientados 4 mellora do
coflecemento sobre o medio marifio e a proteccion dos ecosistemas.

e) Reforzar o uso de andlises avanzadas e metodoloxias innovadoras no control técnico-
sanitario e na loita contra episodios de contaminacion accidental.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

f) Difundir os resultados das actividades de |+D+i a través de canles accesibles e eficientes,
garantindo a sua aplicabilidade no sector produtivo e na xestidn ambiental.

Artigo 3. Réxime xuridico

1. A Axencia Intecmar axustara a sua actuacién ao establecido na Lei 16/2010, do 17 de
decembro, na normativa financeira e orzamentaria da Comunidade Auténoma de Galicia, ao
establecido nestes estatutos e nas suas normas de desenvolvemento e, supletoriamente, ao
previsto nas normas aplicables as entidades publicas instrumentais da Administracion
autondmica. O seu réxime xuridico interno regulase polo dereito administrativo e o réxime
xuridico externo polo dereito privado ou polo dereito administrativo, segqundo determine a
normativa aplicable.

2. Para o desenvolvemento das suas actuaciéns no ambito da I+D+i, a Axencia Intecmar
rexerase, ademais, pola lexislacién basica do Estado nesta materia, pola Lei 14/2011, do 1 de
xufo, da ciencia, a tecnoloxia e a innovacion, e pola Lei 5/2013, do 30 de maio, de fomento da
investigacion e da innovacion de Galicia, ou normas que as substituan.

Artigo 4. Condicién de medio propio e servizo técnico da Administracidn xeral da Comunidade
Auténoma de Galicia

1. A Axencia Intecmar ten a consideracion de medio propio e servizo técnico da Administracién
Xeral da Comunidade Autéonoma de Galicia e dos poderes adxudicadores dela dependentes,
polo que estd obrigada a realizar os traballos que aquela ou estes lle encomenden no dmbito
das suas funcions e nos termos fixados nestes estatutos.

2. As relaciéns da Axencia Intecmar cos poderes adxudicadores dos cales é medio propio e
servizo técnico tefien natureza instrumental e non contractual, e articularanse a través de
encargas ou das encomendas de xestidn previstas na lexislacién de contratos do sector
publico, polo que, para todos os efectos, as ditas relaciéns son de cardcter interno,
dependente e subordinado. As encomendas ou encargas de xestidn retribuiranse mediante
tarifas e comportardn a facultade do érgano que os efectua de ditar as instrucidns necesarias
para a sua execucién.

3. A Axencia Intecmar non poderd participar nos procedementos para a adxudicacion de
contratos convocados polos poderes adxudicadores dos cales sexa medio propio e servizo
técnico. Porén, cando non concorra ningunha entidade ou persoa licitadora, poderaselle
encargar a execucion da actividade obxecto de licitacién publica.

Artigo 5. Potestades administrativas

1. Correspondelle & Axencia Intecmar o exercicio das potestades administrativas e das
facultades precisas para o cumprimento dos seus obxectivos, determinadas neste artigo, de
acordo coa lexislacién aplicable e dentro das competencias que estes estatutos e, se é o caso,
outras normas lle atribdan.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

12de38



lex.gal onTa

2. Corresponde 4 Axencia Intecmar:

a) A aplicacién da normativa sobre calidade das augas e da producion de moluscos bivalvos e
outros organismos procedentes da pesca, do marisqueo e da acuicultura. En concreto, o
control das condicidns oceanograficas, bioxeoquimica marifia e poboaciéns fitoplancténicas,
das biotoxinas marifias, da contaminacién quimica e da contaminacién microbioldxica, tanto no
referente aos organismos como as zonas de producién.

b) A investigacién para o cofiecemento e o control das patoloxias dos organismos marifios
sometidos & explotacién comercial mediante o marisqueo e a acuicultura.

c) Decretar a apertura e o peche do exercicio da actividade pesqueira, de marisqueo e
acuicultura en funcién do resultado dos controis que se realicen sobre a calidade das augas e
dos produtos, en aplicacién da normativa vixente.

d) Aquelas funciéns que regulamentariamente se lle atribuan na loita contra a contaminacion
marifa.

e) O cumprimento dos programas de control do medio marifio, no dmbito das funciéns que
establecen estes estatutos e determine a Xunta de Galicia en funcién da lexislacion vixente na
materia e das suas propias necesidades para a xestion do medio marifio.

f) O control do cumprimento dos obxectivos ambientais nas augas costeiras do litoral de
Galicia, no marco das competencias atribuidas & Comunidade Auténoma e conforme o disposto
na Lei 4/2023, do 6 de xullo, e na Lei 5/2024, do 27 de decembro.

Artigo 6. Sede

A Axencia Intecmar terd a sua sede institucional no edificio situado no peirao de Vilaxoan, en
Vilagarcia de Arousa, provincia de Pontevedra.

Artigo 7. Relacidéns con outras administraciéns publicas

1. As relacions da Axencia Intecmar cos érganos da Administracion autondmica e das restantes
administracidns publicas s cales dea lugar o exercicio das competencias e funcidns
establecidas nestes estatutos seran atribucion da Presidencia da Axencia Intecmar, no marco
que estableza o Consello Reitor.

2. A Presidencia podera delegar o desenvolvemento ordinario das ditas relacidns na persoa
titular da Direcciéon e noutros 6rganos da Axencia Intecmar, nos termos previstos na
lexislacion vixente.

Artigo 8. Principios basicos de actuacién

A Axencia Intecmar respectard na sua actuacién os principios de xestion transparente por
obxectivos; de servizo & cidadania, as instituciéns e & sociedade no seu conxunto, de
obxectividade, de eficacia e eficiencia e, especificamente, os seguintes:

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

a) Principio de transparencia e participacion, entendidos respectivamente como a rendicién de
contas a cidadania.

b) Principios de autonomia e responsabilidade, entendidos, respectivamente, como a
capacidade da Axencia de xestionar con autonomia os medios postos ao seu dispor para acadar
os obxectivos comprometidos, e como a sua disposicion a asumir as consecuencias derivadas
dos resultados acadados.

c) Principios de cooperacién interadministrativa e participacién institucional, entendidos como
a disposicion activa a colaborar con outras administraciéns e institucions.

d) Principio de calidade e mellora continua, entendido como o compromiso sistematico coa
autoavaliacion e a utilizacién de modelos que permitan establecer dreas de mellora.

e) Principio de incorporacion transversal da perspectiva de xénero e do obxectivo da igualdade
efectiva de homes e mulleres en toda a actividade da Axencia.

Artigo 9. Transparencia na xestién

1. A actuacién da Axencia Intecmar sométese ao principio e aos mecanismos de xestion
transparente por obxectivos, e apdiase no cumprimento de obxectivos claros, medibles e
orientados de cara &4 mellora na prestacién do servizo, de forma que sirva mellor aos seus fins.
Sen prexuizo das demais obrigas de informacion a cidadania establecidas na lexislacion vixente
e daquelas outras que o 6rgano de direccion considere oportunas, a Axencia Intecmar publicara
na sua paxina web corporativa informacién actualizada sobre os seguintes aspectos:

a) O contrato de xestidon da Axencia Intecmar, o plan de accién anual, o informe xeral de
actividade e as contas anuais, acompariadas do informe de auditoria de contas.

b) Os recursos publicos destinados pola Xunta de Galicia as politicas que desenvolva a Axencia
Intecmar e, de ser o caso, as condicions e formas de acceso a eles.

c) Os procedementos e os medios de acceso dos interesados aos servizos da Axencia Intecmar
e os dereitos que para ese efecto lles correspondan.

2. A publicacion dos documentos a que se refire o nimero anterior deberase realizar nun prazo
dun mes desde a sua aprobacidn polo 6rgano que en cada caso corresponda, e garantirase a
accesibilidade a esta informacién segundo o establecido na Lei 1/2016, do 18 de xaneiro, de
transparencia e bo goberno.

CAPITULO Il Organizacién

Seccién 12. Organos de goberno

Consulte a informacién contida ao respecto na seccién de preguntas frecuentes.

14de38



DE GALICIA

lex.gal

Artigo 10. Organos de goberno da Axencia Intecmar
1. Os 6rganos de goberno da Axencia Intecmar son:
a) A Presidencia.

b) O Consello Reitor.

2. Na designacion das persoas titulares e membros dos 6rganos de goberno da Axencia
Intecmar atenderase ao principio de presenza equilibrada entre mulleres e homes.

Artigo 11. A Presidencia

1. A Presidencia da Axencia Intecmar correspdndelle & persoa titular da conselleria de
adscricion. Por razéns organizativas e de oportunidade, a persoa titular da conselleria de
adscricion podera propor ao Consello da Xunta o nomeamento dunha persoa para desempefiar
a Presidencia da Axencia Intecmar no seu lugar.

2. No suposto de ausencia, vacante, enfermidade ou outro impedimento legal, a persoa titular
da Direccidn substituira a persoa titular da Presidencia.

Artigo 12. Atribuciéns da Presidencia

1. Correspondelle 4 persoa titular da Presidencia o exercicio das seguintes atribucidns:

a) Desempefiar a maxima representacion institucional da Axencia Intecmar.

b) Ordenar a convocatoria do Consello Reitor, fixar a orde do dia e presidir as stas sesiéns, asi
como desempefiar as demais competencias inherentes a esta funcion, de acordo co disposto na
Lei 39/2015, do 1 de outubro, do procedemento administrativo comin das administracions
publicas, e na Lei 16/2010, do 17 de decembro.

c) Velar pola consecucidn dos obxectivos asignados & Axencia Intecmar.

d) Subscribir, en nome da Axencia Intecmar, convenios de colaboracién con entidades publicas
e privadas, excluidos da lexislacién de contratos do sector publico, sen prexuizo da sua posible
desconcentracién.

e) Exercer, en nome da Axencia Intecmar, acciéns e recursos.

f) Propor ao Consello da Xunta o nomeamento e cesamento da persoa titular da Direccién da
Axencia Intecmar.

g) Remitir a proposta de contrato plurianual de xestion a conselleria con competencias en
materia de facenda e a conselleria competente en materia de administracions publicas, para a
sla posterior presentacidén ao Consello da Xunta.

h) Remitir, cando proceda, a proposta de modificacion dos estatutos da Axencia Intecmar a
conselleria con competencias en materia de facenda e & conselleria competente en materia de
administracidns publicas, para a sua posterior presentacion ao Consello da Xunta.

i) Resolver os recursos de alzada interpostos contra os actos da Direccién da Axencia Intecmar.
j) Exercer as funciéns delegadas polo Consello Reitor.
k) Asumir todas aquelas atribucidéns que sexan inherentes a presidencia dun 6érgano colexiado.

2. A persoa titular da Presidencia poderalles solicitar aos 6rganos regulados nestes estatutos
os informes e os ditames necesarios para o adecuado desempefio das funciéons que ten
asignadas.

3. O cargo de presidente/a non tera caracter retribuido.
Artigo 13. Consello Reitor

1. O Consello Reitor é o 6rgano colexiado de goberno da Axencia Intecmar. Estara integrado
polos seguintes membros e atendera ao principio de presenza equilibrada entre mulleres e
homes:

a) Presidente/a: a persoa titular da Presidencia da Axencia Intecmar.
b) Vicepresidente/a: a persoa titular da Direccidn da Axencia Intecmar.

c) Seis vogais, nomeados/as pola persoa titular da conselleria de adscricion, de acordo coa
seguinte distribucion:

i. Catro persoas de entre o persoal ao servizo da Administracion autonémica, que deberan ser
persoal funcionario ou persoal laboral fixo.

ii. Unha persoa representante dos/das traballadores/as da Axencia Intecmar, por proposta do
organo legal de representacion dos/das traballadores/as, elixida entre os/as traballadores/as
que prestan os seus servizos na Axencia Intecmar.

iii. Unha persoa representante da conselleria competente en materia de facenda, designada
pola persoa titular desta, de entre as persoas titulares dos seus 6rganos superiores ou de
direccion.

d) Secretario/a: a persoa que ocupe a Secretaria do Consello Reitor serd designada e nomeada
polo Consello Reitor, por proposta da Presidencia, entre o persoal empregado publico que
preste servizos na Axencia Intecmar. A persoa titular da Secretaria asistira as reuniéns con
v0z, pero sen voto.

2. Nos casos de vacante, ausencia, enfermidade ou cando concorra outra causa legal
xustificada:

a) A persoa titular da Vicepresidencia do Consello Reitor substituird a persoa titular da
Presidencia.

b) As persoas titulares das vogalias seran substituidas, se é o caso, polas suas respectivas
persoas suplentes, propostas pola mesma persoa ou entidade que propuxese as persoas
titulares.

c) A persoa titular da Secretaria serd substituida pola persoa nomeada polo Consello Reitor
para estes efectos entre o persoal empregado publico que preste servizos na Axencia Intecmar.

Artigo 14. Atribucidns do Consello Reitor

1. Correspondelle ao Consello Reitor o exercicio das seguintes atribucions:
a) Aprobar as propostas de modificacion dos estatutos da Axencia Intecmar.
b) Aprobar as normas de réxime interno.

c) Aprobar a proposta de relaciéon de postos de traballo da Axencia Intecmar e as suas
modificaciéns, logo do informe favorable dos centros directivos competentes en materia de
orzamentos e emprego publico.

d) Designar e nomear a persoa titular da Secretaria do Consello Reitor, por proposta da persoa
titular da Presidencia.

e) Aprobar a proposta de contrato de xestion da Axencia Intecmar.

f) Aprobar os obxectivos e os plans de accién anuais e plurianuais da Axencia Intecmar, asi
como os criterios cuantitativos e cualitativos para medir o cumprimento dos obxectivos e o
grao de eficiencia na xestién, no marco do contrato de xestion.

g) Aprobar o anteproxecto de orzamentos anuais e a contraccidon de obrigas de cardacter
plurianual dentro dos limites establecidos no contrato de xestién.

h) Aprobar as contas anuais, acompafadas do informe de auditoria de contas e, se é o caso, a
distribucion do resultado do exercicio, conforme a normativa de réxime financeiro e
orzamentario da Comunidade Auténoma de Galicia.

i) Aprobar un informe xeral anual da actividade correspondente ao ano inmediatamente
anterior, asi como informes extraordinarios que considere necesarios sobre a sua xestién,
incorporando a valoracion dos resultados obtidos e a identificacidn das deficiencias observadas.

j) Realizar o seguimento, a supervision e o control da actuacion da Axencia Intecmar, incluida a
xestion da persoa titular da Direccion, e exixir as responsabilidades que procedan.

k) Nomear e cesar o persoal directivo, por proposta motivada da Direccion, logo do informe
favorable dos centros directivos competentes en materia de orzamentos e emprego publico,
en relacién coa fixacién das retribucions.

l) Autorizar contratos laborais de duracion determinada ou delegar esta funcién, despois de
obter os informes preceptivos favorables en materia orzamentaria e de emprego publico,
segundo establece a lexislacion vixente.

m) A aprobaciéon da iniciativa de creacidn ou participaciéon en sociedades mercantis e
fundacions con cardcter previo ao procedemento establecido no artigo 104 e seguintes da Lei
16/2010, do 17 de decembro, e no artigo 180.2 da Lei 6/2023, do 2 de novembro, do patrimonio
da Comunidade Auténoma de Galicia.

n) Exercer as demais atribucions establecidas na Lei 16/2010, do 17 de decembro, neste
estatuto ou noutras disposicidns aplicables.

Artigo 15. Funcionamento do Consello Reitor

1. O Consello Reitor reunirase con caracter ordinario, cando menos, catro veces ao ano, logo da
convocatoria da Presidencia, e con caracter extraordinario cando asi o acorde a Presidencia ou
o solicite, como minimo, un terzo dos seus membros.

2. Salvo en casos de urxencia, cada convocatoria realizarase cunha antelaciéon minima de
corenta e oito horas e incluird a orde do dia. En caso de necesidade, cando asi o requira a
urxencia do asunto a xuizo da Presidencia, os membros do Consello seran citados polos medios
adecuados, cunha antelacion minima de vinte e catro horas.

3. O Consello Reitor quedara validamente constituido cando concorra, como minimo, a metade
dos seus membros, ademais da Presidencia e da Secretaria, ou quen os substitia. No caso de
non se alcanzar o quérum na primeira convocatoria, podera constituirse na segunda
convocatoria coa presenza dun terzo dos membros, ademais da Presidencia e a Secretaria, ou
quen os substitua. Entre ambas as convocatorias debera mediar un prazo minimo de vinte e
catro horas e poderase incluir a referencia a ambas na convocatoria inicial.

4. O Consello Reitor tamén poderad constituirse validamente, sen cumprir os requisitos de
convocatoria, se estan presentes todos os seus membros e acordan por unanimidade celebrar
a sesion. Neste caso, a orde do dia tamén debera acordarse por unanimidade.

5. Non poderd ser obxecto de deliberacidn ou acordo ningun asunto que non figure incluido na
orde do dia, salvo que estean presentes todos os membros e a urxencia do asunto sexa
declarada pola maioria.

6. Os acordos adoptaranse por maioria simple de votos dos membros presentes. En caso de
empate, a Presidencia tera voto dirimente.

7. 0 cargo no Consello Reitor non sera retribuido.

8. Poderan asistir as reunidns do Pleno do Consello Reitor, con voz pero sen voto, as persoas
representantes de entidades publicas ou privadas, asi como todas aquelas persoas que sexan
convocadas pola Presidencia en calidade de persoas expertas nalgunha das materias incluidas
na orde do dia.

9. Os demais aspectos relativos ao funcionamento do Consello Reitor axustaranse ao disposto
no regulamento de réxime interno de que se poida dotar para o seu funcionamento, na Lei 16
/2010, do 17 de decembro, e na Lei 39/2015, do 1 de outubro.

Seccién 22. Organo executivo

Artigo 16. A Direccién
1. A Direccién é o érgano executivo da Axencia Intecmar.

2. A persoa responsable da Direccidon sera nomeada polo Consello da Xunta de Galicia, por
proposta da persoa titular da conselleria de adscricién, entre as persoas que relnan os
requisitos de solvencia académica, profesional, técnica ou cientifica necesarios para o exercicio
do cargo. Tera a consideracion de alto cargo da Administracion da Comunidade Auténoma de
Galicia, con rango de director ou directora xeral.

Artigo 17. Funciéns da Direccién

1. A Direccion é o drgano responsable da direccion e da xestidn ordinaria da Axencia Intecmar e
correspéndenlle as seguintes funciéns:

a) Executar os acordos da Presidencia e do Consello Reitor, asi como exercer as funcidéns que,
dentro do seu ambito, lle sexan asignadas ou delegadas.

b) Propofier ao Consello Reitor as directrices xerais e os plans de actuaciéon da Axencia
Intecmar.

c) Propofier a adopcién das disposicions regulamentarias necesarias para a organizacién e o
funcionamento da Axencia Intecmar.

d) Elaborar propostas de modificacion dos estatutos da Axencia Intecmar e proxectos de
normas de réxime interior, asi como das unidades adscritas, se é o caso.

e) Impulsar, orientar, coordinar e inspeccionar as areas, 0s servizos e as unidades adscritas a
Axencia Intecmar, asi como ditar as instrucions e circulares relativas ao seu funcionamento.

f) Elaborar o proxecto de plan anual de actividades da Axencia Intecmar e a memoria
explicativa correspondente.

g) Elaborar o informe anual sobre a actuacion e a xestion da Axencia Intecmar.

h) Elaborar a proposta de obxectivos, dos plans de accién anuais e plurianuais da Axencia
Intecmar, asi como dos criterios cuantitativos e cualitativos para medir o cumprimento dos
devanditos obxectivos e o grao de eficiencia na xestién, no marco establecido polo contrato de
xestion.

i) Elaborar as propostas de resolucidon dos recursos administrativos e das reclamacions de
responsabilidade patrimonial.

j) Actuar como 6rgano de contratacién da Axencia Intecmar, asi como aprobar e subscribir
todos aqueles actos e negocios xuridicos necesarios para o desenvolvemento das funciéns e o
cumprimento dos fins da Axencia Intecmar.

k) Elaborar o anteproxecto de orzamentos da Axencia Intecmar e render as contas
correspondentes.

l) Proporfier & conselleria competente en materia de facenda a autorizacion das variacions da
contia total do orzamento, asi como as que afecten os gastos de persoal e capital, e autorizar
as restantes variacidns que excedan o inicialmente orzado, nos termos establecidos no artigo
49,

m) Autorizar as modificaciéns orzamentarias e incorporar o remanente de tesouraria non
afectado ao orzamento do exercicio seguinte, conforme o establecido na Lei 16/2010, do 17 de
decembro.

n) Dispofier os créditos e as dotacions, recofiecer as obrigas e autorizar e ordenar os
pagamentos da Axencia Intecmar dentro dos limites que lle correspondan.

0) Exercer a xefatura do persoal da Axencia Intecmar e formalizar os contratos laborais de
duracion determinada necesarios para o seu funcionamento.

p) Propofier ao Consello Reitor o nomeamento e o cesamento do persoal directivo, conforme
os criterios de profesionalidade, mérito e capacidade.

q) Elaborar a proposta de relacién de postos de traballo da Axencia Intecmar, incluindo as suas
modificacions.

r) Exercer todas aquelas funcions que lle sexan atribuidas pola Lei 16/2010, do 17 de decembro,

asi como calquera outra competencia non encomendada expresamente a outro 6rgano da
Axencia Intecmar.

Seccién 3°. Comision de Control e Seguimento

Artigo 18. Composicién e réxime de funcionamento da Comisién de Control e Seguimento

1. A Comision de Control e Seguimento, baixo a dependencia organica do Consello Reitor,
estara composta polos seguintes membros, e atenderd ao principio de presenza equilibrada
entre mulleres e homes:

a) Unha persoa representante da Axencia Intecmar.
b) Unha persoa representante da conselleria de adscricion.
c) Unha persoa representante da conselleria que ten as competencias en materia de facenda.

d) Unha persoa representante da conselleria que ten as competencias en materia de avaliacién
e reforma administrativa.

2. En ningln caso os membros da Comision de Control e Seguimento seran coincidentes cos
membros do Consello Reitor da Axencia Intecmar, coa excepcidon da persoa que ocupe a
Secretaria da Comision.

3. A Presidencia da Comision de Control e Seguimento exerceraa a persoa representante da
conselleria de adscricion.

4. A Secretaria da Comisidn corresponderalle a persoa que exerza a Secretaria do Consello
Reitor.

5. Os membros da Comision seran designados pola persoa titular da entidade e por cada unha
das consellerias con presenza na Comision, de entre o seu persoal técnico con rango de
subdirector ou subdirectora xeral ou xefe ou xefa de servizo ou equivalente.

6. Sempre que se xustifique debidamente, poderanse exixir cofiecementos técnicos
relacionados coas materias que se vaian tratar na Comision como requisito para formar parte
dela.

7. Os membros da Comisién poderan asistir cunha persoa asesora sempre que 0s asuntos que
cémpre tratar o xustifiquen.

8. Poderan asistir as reunidns da Comision de Control e Seguimento, con voz pero sen voto, as
persoas que sexan convocadas pola Presidencia en calidade de persoas expertas nalgunha das
materias incluidas na orde do dia.

9. O funcionamento da Comision de Control e Seguimento axustarase ao disposto no seu
regulamento de réxime interno, na Lei 39/2015, do 1 de outubro, e na Lei 16/2010, do 17 de
decembro.

10. O cargo na Comision de Control e Seguimento non sera retribuido.

Artigo 19. Atribucidons da Comision de Control e Seguimento

Correspdndelle & Comisidon de Control e Seguimento o exercicio das seguintes funcions:

a) Informar o Consello Reitor, coa periodicidade que este decida, sobre o desenvolvemento e a
execucion do contrato de xestion.

b) Analizar os resultados da xestion econdmico-financeira a través da informacion que, de
forma periddica, lle deberan proporcionar os érganos xestores.

c) Informar o Consello Reitor sobre a execucién do orzamento e sobre as modificacidons
orzamentarias que, se é 0 caso, sexan aprobadas pola Direccidn.

d) Solicitar informacién sobre os sistemas de control e procedementos internos establecidos
para asegurar o debido cumprimento das disposicions legais e demais normas aplicables, asi
como cofiecer os informes de auditoria de contas e informes adicionais sobre o funcionamento
do control interno, e propofier ao Consello Reitor as estratexias encamifiadas a corrixir as
deficiencias observadas.

e) Informar o Consello Reitor sobre os asuntos que este lle solicite.
Seccién 42, Estrutura administrativa

Artigo 20. Areas

1. A Axencia Intecmar estruturarase en dreas con rango de subdireccidn xeral, que dependeran
directamente da Direccion da Axencia Intecmar. A configuracién das distintas dreas da Axencia
Intecmar axustarase aos principios de racionalidade, eficacia e eficiencia, garantindo a correcta
execucién das competencias que lle son propias, asi como o adecuado desenvolvemento
competencial e a xestién das funcions que ten atribuidas.

2. As dreas disporan de autonomia funcional dentro do dmbito das competencias que lle son
atribuidas e actuaran en coordinacion coa Direccidn e coas restantes unidades da Axencia
Intecmar.

Artigo 21. Area de Subdireccién
1. A Subdireccién é un 6rgano de apoio a Direccion.

2. A persoa titular da Subdireccidn, no marco das directrices establecidas pola Direccion,
correspondelle o exercicio das seguintes funciéns:

a) Substituir a persoa titular da Direccidn nos supostos de vacante, ausencia ou enfermidade.

b) Dar soporte & Direccién no desefio, seguimento e implantacion de iniciativas dirixidas a
promover a eficiencia operativa nas areas, nos servizos e nas unidades dependentes, e facilitar
o cumprimento dos obxectivos fixados no contrato de xestion e nos plans de accién da Axencia
Intecmar.

c) Colaborar coa Direccion na elaboracion do plan anual de actividades da Axencia Intecmar e
na preparacion dos informes e memorias explicativas da sta execucion.

d) Proporcionar apoio técnico a Direccién na formulacién de propostas de modificacion dos
estatutos e das normas internas da Axencia Intecmar, asi como na elaboracién de proxectos
normativos relacionados coa sUa actividade.

e) Realizar calquera outra funcién que lle sexa asignada ou delegada pola Direcciéon no marco
das stias competencias.

3. A persoa que exerza a titularidade da Subdireccién sera designada polo Consello Reitor, por
proposta da Direccion da Axencia Intecmar, atendendo a criterios de profesionalidade, mérito
e capacidade.

Artigo 22. Area de Xerencia

1. A Xerencia é responsable da xestidn e coordinacién dos servizos xerais e administrativos da
Axencia Intecmar mediante o desempefio das seguintes funcidns:

a) A tramitacién, o seguimento e o control dos expedientes de contratacién administrativa
promovidos pola Axencia Intecmar.

b) A coordinacién e a interlocucion coa Secretaria Xeral Técnica da conselleria de adscricién da
Axencia Intecmar en aspectos relacionados coa planificacion, co desenvolvemento e coa
xestion da politica de recursos humanos e do réxime interno da Axencia Intecmar, a
elaboracion de borradores e anteproxectos normativos no dmbito das funcidns desta area, asi
como a xestion dos asuntos de tramite e outras tarefas que lle sexan encomendadas pola
persoa titular da Direccion.

c) A xestion da execucidn econédmica e orzamentaria.

d) A xestion integral dos recursos humanos.

e) A contabilidade financeira da Axencia Intecmar.

f) A tramitacion e a xestion administrativa dos convenios de colaboracion.

g) A realizacidn de tarefas de arquivamento e rexistro.

h) A xestion dos medios materiais adscritos & Axencia Intecmar.

i) A xestién do inventario e do patrimonio da Axencia Intecmar.

j) A redaccion de informes.

k) Calquera outra funcién que se lle encomende dentro do dmbito da sia competencia.

2. Para o desenvolvemento das suas funcions e baixo a sia dependencia, a persoa titular da
Xerencia contard con unidades administrativas, coa catalogacién orgdnica retributiva que se
estableza na relacién de postos de traballo (en diante, RPT), as cales exerceran, entre outras,
as seguintes funcidns:

a) A elaboracién e o seguimento do orzamento anual da Axencia Intecmar, garantindo a sua
alifacion cos obxectivos estratéxicos establecidos.

b) O control interno e a supervision da execucién do gasto publico, velando polo cumprimento
das disposiciéns legais e normativas vixentes.

c) A tramitacion e a fiscalizacion dos documentos contables e financeiros.

d) A analise econdmica e financeira das actividades da Axencia Intecmar, coa emision de
informes periddicos que faciliten a toma de decisidns.

e) A preparacion e a presentacién dos estados financeiros, contas anuais e outros informes
requiridos, asegurando o cumprimento dos principios de contabilidade publica.

f) A coordinacion e a xestidon das auditorias internas e externas relacionadas co ambito
econdmico e orzamentario.

g) A colaboracién co resto das unidades da Axencia Intecmar na planificaciéon e na execucién de
proxectos que impliquen recursos econdmicos, garantindo a sua viabilidade financeira.

h) A supervision do cumprimento das obrigas fiscais e tributarias da Axencia Intecmar.

i) A elaboracion de propostas de mellora nos procesos de xestion econémica e orzamentaria,
fomentando a eficiencia e a racionalizacién do gasto publico.

3. A persoa titular da Xerencia sera designada polo Consello Reitor, por proposta da Direccion
da Axencia Intecmar, atendendo a criterios de profesionalidade, mérito e capacidade.

Artigo 23. Unidades analiticas de seguimento e control do medio marifio

1. As unidades administrativas analiticas de seguimento e control do medio marifio
dependentes da Direccién da Axencia Intecmar tefien como mision fundamental o seguimento,
control, vixilancia e analise dos compofientes ambientais, bioldxicos e quimicos das zonas de
producion de moluscos bivalvos da Comunidade Auténoma de Galicia, contribuindo a
proteccién, mellora e xestion sustentable do medio marifio e dos recursos asociados, asi como
a modelizacion e resposta a emerxencias e ao soporte documental e técnico para a loita contra
a contaminacién marifa.

2. No desenvolvemento das suas funciéns, estas unidades abordan ambitos especificos
segundo a sua especializacién; por iso, 0 seu numero, asi como a sua catalogacién orgdnica e
retributiva, sera diferenciado en funcién dos servizos e das funcidns atribuidas & Axencia
Intecmar, e concretarase a través da RPT da Axencia Intecmar.

3. Estas unidades actuan de forma coordinada para garantir unha aproximacion integral ao
control do medio marifio basedndose en criterios de eficacia, precision analitica e rigor
cientifico, no marco das competencias atribuidas & Axencia Intecmar.

Artigo 24. Unidades transversais de apoio técnico e xestidn operativa

1. Para o desenvolvemento das competencias atribuidas 4 Direccion, esta contard con unidades
administrativas transversais de apoio técnico e xestidn operativa, cuxa finalidade principal é
garantir o soporte técnico, operativo e cientifico necesario para o correcto funcionamento das
actividades da Axencia Intecmar, asegurando a eficacia, calidade e sustentabilidade nos
procesos internos e externos.

2. Estas unidades, baixo a dependencia da Direcciéon da Axencia Intecmar, desenvolveran as
seguintes funcidns:

a) A xestién da calidade, garantindo os estandares de calidade e asumindo a responsabilidade
de implementar e supervisar os estandares de calidade establecidos na Axencia Intecmar
conforme a Norma UNE-EN ISO/IEC 17025:2017, que establece os requisitos xerais relativos a
competencia técnica dos laboratorios de ensaio e calibracion.

b) A xestion de mostraxes e ecofisioloxia para a planificacién, a recollida e a andlise das
mostras necesarias para o control do medio marifio.

c) A integracion de equipos analiticos e o apoio aos laboratorios para o procesamento e a
integracion dos datos analiticos obtidos polas distintas areas da Axencia Intecmar.

CAPITULO IIl O contrato plurianual de xestion e o plan de accién anual

Artigo 25. Natureza e finalidade do contrato plurianual de xestién

1. A Axencia Intecmar contard cun contrato plurianual de xestién, como instrumento para
regular a sua actividade e as relacidns reciprocas entre ela e a Administracién xeral da
Comunidade Auténoma, no marco da lexislacidon xeral e especifica vixente durante o seu
periodo de aplicacion.

2. As propostas dos contratos plurianuais de xestién seran aprobadas e tramitadas polo
Consello Reitor da Axencia no ultimo trimestre do periodo plurianual de aplicacién do ultimo
contrato plurianual de xestién vixente.

3. Cada contrato plurianual de xestion aprobarase para periodos de vixencia de catro anos
coincidentes cos exercicios orzamentarios.

4. A aprobacidn final do contrato plurianual de xestion terd lugar mediante acordo do Consello
da Xunta, por proposta da conselleria de adscricidn e das competentes nas materias de
administraciéns publicas e de facenda, nun prazo maximo de tres meses contados desde a data

de aprobacién polo Consello Reitor da Axencia Intecmar da correspondente proposta de
contrato plurianual de xestién. No caso de non ser aprobado neste prazo, manterda a sua
vixencia o contrato plurianual vixente.

Artigo 26. Contido do contrato plurianual de xestién
1. O contrato plurianual de xestidén debe conter, como minimo, os seguintes aspectos:
a) O periodo de vixencia.

b) Os obxectivos que se persigan, tanto estratéxicos coma especificos, e os plans necesarios
para acadalos, con especificacién dos marcos temporais correspondentes, dos proxectos
asociados a cada unha das estratexias e dos seus prazos temporais.

c) Os resultados que se pretenden obter, asi como os indicadores para avalialos e o seu
escenario plurianual.

d) O marco de actuacion en materia de xestion de recursos humanos da Axencia Intecmar, que
comprenderd a determinacion das necesidades de persoal durante a vixencia do contrato,
incluindo a previsién mdaxima do cadro de persoal, a natureza e caracteristicas dos postos de
traballo da Axencia Intecmar e o seu réxime de retribucions.

e) A determinacion dos recursos persoais, materiais e orzamentarios que a Administracion
autondmica debe achegar para a consecucién dos obxectivos da Axencia Intecmar,
establecendo o seu escenario plurianual.

f) Os efectos asociados ao grao de incumprimento dos obxectivos establecidos no que atinxe a
exixencia de responsabilidade pola xestion dos 6rganos executivos e do persoal directivo.

g) Se é o caso, a contia da masa salarial destinada ao complemento de produtividade ou
concepto equivalente do persoal laboral, segundo o establecido na Lei do emprego publico,
nas leis anuais de orzamentos xerais da Comunidade Auténoma, asi como na demais normativa
aplicable a dita materia. A contia dos complementos de produtividade determinarase con base
no procedemento e nos termos aprobados no contrato plurianual de xestién, estara vinculada
estritamente ao grao de cumprimento dos obxectivos fixados, e para a stia aprobacién e
aplicacién sera necesario contar co informe previo favorable dos centros directivos da
Administracion autondmica competentes en materia de emprego publico e de orzamentos.

h) O procedemento que se seguird para a cobertura dos déficits econdmico-orzamentarios
anuais que, se é o caso, se poidan producir por insuficiencia dos ingresos reais da Axencia
Intecmar respecto dos estimados e as consecuencias de responsabilidade na xestién que, se é
0 caso, se deban exixir por tales déficits.

i) O procedemento para a introducién das modificaciéns ou adaptacions anuais que, se é o
caso, procedan efectuarase no contrato plurianual de xestidn que estea vixente na Axencia
Intecmar.

2. O contrato plurianual de xestion definird os criterios que permitan exixir aos érganos
executivos e do persoal directivo da Axencia Intecmar as correspondentes responsabilidades
de xestién no caso de incumprimento dos obxectivos, e determinara os mecanismos a través
dos cales se exixira a dita responsabilidade.

3. No primeiro trimestre de cada ano, a persoa titular da Direccién da Axencia Intecmar
informard a Comision de Control e Seguimento sobre a execucién e o cumprimento dos
obxectivos fixados no contrato de xestién durante o exercicio anual anterior.

Artigo 27. Plan de accién anual, informe de actividade e contas anuais
1. O Consello Reitor da Axencia Intecmar, por proposta da Direccion, aprobara:

a) O plan de accién anual no marco do contrato de xestion e sobre a base dos recursos
dispoiiibles, que comprendera a definicién dos obxectivos que se tefien que acadar no exercicio
anual a que se refire, a previsidon dos resultados que coOmpre obter e os instrumentos de
seguimento, control e avaliacidon aos cales se ten que someter a actividade da Axencia
Intecmar.

b) O informe xeral da actividade correspondente ao ano inmediatamente anterior.
c) As contas anuais acompafadas do informe de auditoria de contas.

2. Os documentos a que se refire o nUmero anterior serdn publicos e a cidadania tera dereito a
acceder ao seu contido desde a sua aprobacion.

CAPITULO IV Persoal

Seccion 12. Réxime xeral

Artigo 28. Persoal da Axencia Intecmar

1. Sen prexuizo do persoal directivo ao cal se refire o artigo 32 destes estatutos, o persoal ao
servizo da Axencia Intecmar estara constituido por persoal funcionario e persoal laboral da
Xunta de Galicia, de acordo co previsto na Lei 2/2015, do 29 de abril, do emprego publico de
Galicia, na Lei 16/2010, do 17 de decembro, e no Decreto 129/2012, do 31 de maio, polo que se
regula o réxime aplicable ao persoal das entidades instrumentais integrantes do sector publico
autondmico de Galicia que sexan obxecto de creacidn, adaptacion ou extincion.

En todo caso, quédanlle reservadas ao persoal funcionario as funciéns que impliquen a
participacion directa e indirecta no exercicio de potestades publicas ou na salvagarda dos
intereses xerais da Comunidade Auténoma de Galicia e das administracidéns publicas, asi como
aquelas que se determinen na normativa aplicable en materia de emprego publico.

2. O persoal funcionario da Axencia Intecmar réxese pola normativa reguladora do emprego
publico de Galicia.

3. O persoal laboral que preste servizos na Axencia Intecmar réxese polas disposicions do
Convenio colectivo Unico para o persoal laboral da Xunta de Galicia, polo texto refundido da
Lei do Estatuto dos traballadores, aprobado polo Real decreto lexislativo 2/2015, do 23 de
outubro, e pola demais normativa que resulte de aplicaciéon ao persoal laboral ao servizo da
Administraciéon da Comunidade Auténoma de Galicia.

Artigo 29. Ordenacién dos postos de traballo

1. A Axencia Intecmar contara cunha RPT como instrumento de ordenacién do seu persoal. A
RPT determinard a natureza, o contido e as caracteristicas do desempefio e retribucidén de cada
posto de traballo, de acordo co disposto na normativa de emprego publico. No caso do persoal
de investigacidn, incluirase a clasificacion establecida no artigo 35 destes estatutos.

2. A RPT sera publica e os postos de nova creacion integraranse na oferta de emprego publico
da Xunta de Galicia ou nos sistemas de provision de postos de traballo.

3. A proposta de aprobacion e modificacion da RPT da Axencia Intecmar serd acordada polo
Consello Reitor da Axencia Intecmar, por proposta da Direccién, logo do informe favorable dos
centros directivos da Administracion autondmica competentes en materia de orzamentos, de
emprego publico e de simplificacidn administrativa, logo de negociaciédn coas organizacions
sindicais mais representativas do emprego publico.

4. En todo caso, a aprobacién e modificacion da RPT corresponderd ao Consello da Xunta e
estard sometida na sta tramitacion & normativa xeral establecida na Comunidade Auténoma
de Galicia sobre modificacidns ou aprobaciéns destes instrumentos de ordenacién de persoal.

Artigo 30. Procedementos de seleccién do persoal

1. Os procesos de seleccion do persoal funcionario e/ou laboral da Xunta de Galicia destinado
na Axencia Intecmar, agas o persoal de investigacion, seran xestionados pola conselleria
competente en materia de emprego publico da Administracién autondmica e rexeranse polas
disposicions da normativa galega sobre emprego publico.

2. A provision de postos de traballo e a mobilidade do persoal funcionario e/ou laboral da
Xunta de Galicia destinado na Axencia Intecmar, salvo no caso do persoal de investigacidn,
correspondera a@ conselleria competente en materia de emprego publico, conforme os
principios xerais e os procedementos previstos na normativa galega de emprego publico.

Artigo 31. Condiciéns de traballo e réxime retributivo

1. A aprobacion dos instrumentos polos que se regulen as condiciéns de traballo do persoal
destinado na Axencia Intecmar e o seu réxime retributivo require o informe previo e favorable

dos centros directivos competentes en materia de orzamentos e de emprego publico e debera
ser negociada previamente coas organizaciéns sindicais representativas no dmbito do emprego
publico.

2. Os conceptos retributivos do persoal funcionario da Axencia Intecmar son os establecidos na
normativa reguladora do emprego publico de Galicia e dos orzamentos da Comunidade
Auténoma. As suas contias determinaranse no marco do contrato de xestion.

3. As condicidns retributivas do persoal laboral son as establecidas no V Convenio colectivo
unico para o persoal laboral da Xunta de Galicia e no respectivo contrato de traballo, e as suas
contias fixaranse de acordo co establecido no nimero anterior.

4. No caso do persoal de investigacion observarase o disposto no titulo VI do Decreto 12/2024,
do 11 de xaneiro, polo que se regula a organizacién, a promocién e a carreira profesional do
persoal de investigacion de caracter laboral nos organismos de investigacion da
Administraciéon da Comunidade Auténoma de Galicia.

5. O persoal funcionario e/ou laboral da Xunta de Galicia ao servizo da Axencia Intecmar
podera percibir unha parte da sta retribucién como incentivo de rendemento, mediante o
complemento correspondente que valore a produtividade, de conformidade coa normativa
reguladora do emprego publico de Galicia.

Artigo 32. Persoal directivo

1. E persoal directivo da Axencia Intecmar o que ocupe postos definidos como tales na relacién
de postos de traballo ou no cadro de persoal, autorizados en atencién a especial
responsabilidade, competencia técnica e relevancia das tarefas asignadas. En atencién a
responsabilidade, competencia técnica e relevancia das tarefas asignadas, teran a
consideracion de persoal directivo as persoas titulares das areas.

2. O persoal directivo da Axencia Intecmar é nomeado e apartado polo Consello Reitor, logo de
proposta motivada da Direccidn da Axencia Intecmar. A sUa designacién atenderd a principios
de mérito e capacidade e a criterios de idoneidade e competencia profesional, e levarase a
cabo mediante procedementos que garantan a publicidade e a concorrencia.

3. Cando o persoal directivo tefia a condicién de funcionario, permanecera na situacién
administrativa que lle corresponda segundo a normativa reguladora do emprego publico de
Galicia.

4. Cando o persoal directivo tefia a condicién de persoal laboral, estara sometido a relacién
laboral de caracter especial de alta direccion. Neste caso, a fixaciéon das suas retribucidns
debera contar cun informe previo favorable dos centros directivos da Administracién xeral da
Comunidade Auténoma competentes en materia de orzamentos e de emprego publico.

5. O persoal directivo estd suxeito, no desenvolvemento das suas funcidéns, & avaliacion de
acordo cos criterios de eficacia, eficiencia e cumprimento da legalidade, responsabilidade pola
sUa xestion e control de resultados en relacién cos obxectivos que lle fosen fixados.

6. O persoal directivo poderd percibir unha parte da sua retribucion como incentivo de
rendemento mediante o complemento correspondente que valore a produtividade, de acordo
cos criterios e coas porcentaxes que estableza o Consello Reitor e de conformidade coa
normativa reguladora do emprego publico de Galicia e co Decreto 119/2012, do 3 de maio, polo
que se regulan as retribucions e as percepcions econdmicas aplicables aos érganos de goberno
ou direccién e ao persoal directivo das entidades do sector publico autonémico.

Artigo 33. Incompatibilidades
O persoal da Axencia Intecmar estard suxeito a normativa e ao réxime de incompatibilidades
establecidos con cardacter xeral para o persoal ao servizo das administracions publicas.

Seccion 2°. Persoal de investigacion

Artigo 34. Réxime xuridico do persoal de investigacion

1. Consonte o establecido no Decreto 12/2024, do 11 de xaneiro, teran a consideracién de
persoal de investigacion de cardcter laboral ao servizo da Axencia Intecmar o persoal
investigador e o persoal técnico.

2. O persoal de investigacion ao servizo da Axencia Intecmar rexerase polo establecido na Lei 14
/2011, do 1 de xuio, da ciencia, a tecnoloxia e a innovacién, e nas suas normas de
desenvolvemento, no texto refundido da Lei do Estatuto dos traballadores e nas sias normas
de desenvolvemento, e nas normas convencionais. Asi mesmo, rexerase polo disposto no texto
refundido da Lei do Estatuto basico do empregado publico, aprobado polo Real decreto
lexislativo 5/2015, do 30 de outubro, na Lei 2/2015, do 29 de abril, e no Decreto 12/2024, do 11
de xaneiro.

Artigo 35. Clasificacion

1. O persoal de investigacién da Axencia Intecmar clasificarase segundo o establecido nos
artigos 11 e 27 do Decreto 12/2024, do 11 de xaneiro.

2. Os postos de persoal laboral fixo de investigacién clasificaranse atendendo a algunha das
seguintes tipoloxias:

a) Investigador ou investigadora establecido/a (R3).
b) Investigador ou investigadora sénior (R4).
c) Técnico/a superior de investigacion.

d) Técnico/a de investigacion sénior.

3. Esta clasificacion realizarase sen prexuizo da aplicacién de grupos profesionais ou categorias
que correspondan segundo os convenios colectivos que sexan de aplicaciéon. En todo caso,
dentro de cada unha das tipoloxias sinaladas no punto anterior poderan coexistir diversas
titulacions, especialidades, aptitudes profesionais e funcidns asociadas aos postos, atendendo
as necesidades especificas da Axencia Intecmar.

Artigo 36. Modalidades contractuais

1. O persoal de investigacién da Axencia Intecmar poderd ser contratado con caracter fixo,
temporal ou indefinido.

2. O persoal de investigacion fixo serd contratado mediante un contrato laboral conforme o
disposto no texto refundido da Lei do Estatuto dos traballadores e nas modalidades recollidas
nos artigos 23, 24, 28 e 29 do Decreto 12/2024, do 11 de xaneiro. As prazas correspondentes
estardn incluidas na oferta de emprego publico aprobada anualmente pola Administracion
xeral da Comunidade Auténoma de Galicia, que debera prever a sua cobertura e dotacién
orzamentaria.

3. O persoal de investigacion temporal poderad ser contratado mediante as modalidades
previstas no texto refundido da Lei do Estatuto dos traballadores e na normativa aplicable,
incluindo os contratos de duracion determinada para investigador/a emerxente e investigador
/a establecido/a regulados nos capitulos Il e 11l do titulo | do Decreto 12/2024, do 11 de xaneiro,
asi como calquera outra modalidade especifica prevista para o persoal de investigacion
segundo a lexislacion vixente.

4. O persoal de investigacion indefinido poderd ser contratado a través dos contratos de
actividades cientifico-técnicas e de investigador distinguido nas condicions recollidas nos
artigos 25 e 30 do Decreto 12/2024, do 11 de xaneiro.

5. Atendendo ao disposto no artigo 31.1 e ao segundo paragrafo do artigo 32.6 do Decreto 10
/2024, do 11 de xaneiro, os contratos recollidos nos nimeros 3 e 4 deste artigo non formaran
parte da oferta de emprego publico. Unha vez alcanzado o prazo maximo de duracion,
concluidas as tarefas asignadas ou finalizado o financiamento que os sustenta, extinguiranse
con aboamento da indemnizacién que corresponda conforme a normativa aplicable.

Artigo 37. Acceso do persoal de investigacion

1. A seleccion do persoal de investigacion sera realizada pola Axencia Intecmar mediante un
concurso de valoracién de méritos, de acordo co previsto no titulo IV do Decreto 12/2024, do 11
de xaneiro, e no artigo 61.7 do texto refundido da Lei do Estatuto basico do empregado
publico. A seleccidén axustarase ao perfil especificado en cada convocatoria publica e podera
incluir probas complementarias, segqundo se determine nas bases da convocatoria.

2. A Axencia Intecmar serd a responsable de realizar as convocatorias, establecer as bases
reguladoras, determinar o seu contido e garantir a sta publicacidn. As bases deberan contar co
informe previo favorable do 6rgano de direccién competente en materia de emprego publico e
da Axencia Galega de Innovacion.

3. Corresponde @ Axencia Intecmar a designacién dos membros do tribunal de seleccién sobre
cuxa composicion debera emitir un informe favorable a Axencia Galega de Innovacién.

4. O proceso de seleccién de persoal regulado neste artigo non sera de aplicacién a
contratacion do persoal temporal ou indefinido seleccionado en convocatorias en réxime de
concorrencia competitiva financiadas con fondos publicos ou recursos externos.

Artigo 38. Promocién e carreira profesional

1. O persoal de investigacion laboral fixo ao servizo da Axencia Intecmar tera dereito a carreira
profesional, entendida como o conxunto ordenado de oportunidades de ascenso e expectativas
de progreso profesional, conforme os principios de igualdade, mérito e capacidade.

2. O persoal de investigacién fixo podera participar na quenda de promocién interna para
cubrir as prazas de investigador/a sénior e técnico/a de investigacion sénior nas condicions
recollidas no artigo 40 do Decreto 12/2024, do 11 de xaneiro.

Artigo 39. Mobilidade

1. O persoal de investigacidn poderd realizar estadias formativas en dreas vinculadas as
actividades de investigacion, desenvolvemento tecnoléxico, transferencia ou difusién do
coflecemento propias do organismo, ou en ambitos considerados de interese estratéxico para a
Axencia Intecmar, sempre que conte coa autorizacién do organismo. A duracién acumulada
destas estadias non poderd exceder os dous anos en cada periodo de cinco anos e deberd
contar co informe favorable da Axencia Galega de Innovacion.

2. Asi mesmo, o persoal de investigacion podera ser adscrito, a tempo total ou parcial, a outros
axentes dos sistemas galego, espafiol ou internacional de ciencia, tecnoloxia e innovacion,
tanto publicos coma privados, no ambito autondmico, nacional, da Unién Europea ou en virtude
de acordos de cooperacion reciproca internacional ou de colaboracién publico-privada, coa
autorizacion da Axencia Intecmar, nos termos establecidos no artigo 51 do Decreto 12/2024, do
11 de xaneiro.

3. O persoal investigador laboral fixo cunha antigiiidade minima de cinco anos podera solicitar
unha excedencia temporal de ata cinco anos para incorporarse a axentes publicos ou privados
dos sistemas galego, espafol ou internacional de ciencia, tecnoloxia e innovacién, ou para
exercer unha actividade profesional por conta propia.

Artigo 40. Réxime de compatibilidade

1. O persoal de investigacion estara suxeito ao réxime xeral de incompatibilidades do persoal
ao servizo das administraciéns publicas, coas particularidades establecidas nos artigos 17 e 18
da Lei 14/2011, do 1 de xufio.

2. De forma excepcional, podera autorizarse a compatibilidade para o exercicio de actividades
de investigacién, transferencia de cofiecemento, desenvolvemento experimental, innovacion,
asesoramento cientifico ou técnico, ou para actividades docentes ou de formacién, sempre que
estas non correspondan as funciéns propias do posto e se realicen con caracter non
permanente, conforme o disposto no artigo 9 do Decreto 12/2024, do 11 de xaneiro, e demais
normativa aplicable.

3. Asi mesmo, poderd autorizarse a compatibilidade para a prestacidon de servizos en
sociedades mercantis ou entidades con personalidade xuridica creadas ou participadas pola
Axencia Intecmar, sempre que esta participacion estea debidamente xustificada, responda as
necesidades operativas ou de transferencia da Axencia Intecmar, conte co informe favorable
da conselleria competente en emprego publico e cumpra os demais requisitos establecidos no
artigo 10 do Decreto 12/2024, do 11 de xaneiro, e na demais normativa de aplicacion.

CAPITULO V Réxime patrimonial e de contratacién

Artigo 41. Patrimonio

1. A Axencia Intecmar terd, para o cumprimento dos seus fins, un patrimonio propio, distinto
do da Administracién xeral da Comunidade Auténoma, integrado polo conxunto de bens e
dereitos dos cales sexa titular.

2. Asi mesmo, poderan quedar adscritos & Axencia Intecmar, para o cumprimento dos seus fins,
os bens do patrimonio da Administracién xeral da Comunidade Auténoma que asi se acorde, de
conformidade co disposto na normativa reguladora do patrimonio da Comunidade Auténoma
de Galicia.

Artigo 42. Bens e dereitos propios

1. A Axencia Intecmar poderd adquirir toda clase de bens e dereitos por calquera das formas
admitidas no ordenamento xuridico.

2. A afectacién dos bens adquiridos, asi como a adquisicion e o alleamento de bens inmobles ou
de dereitos sobre eles, realizarase de acordo co disposto na lexislacion de patrimonio da
Comunidade Auténoma.

Artigo 43. Bens adscritos

A adscricién e a desadscricion de bens por parte da Administracion da Comunidade Auténoma
rexerase pola lexislacién de patrimonio da Comunidade Auténoma de Galicia. Aqueles

perderan a sua condicién patrimonial orixinaria para se converteren en demaniais pola sua
vinculacién directa ao servizo publico da Axencia Intecmar, a quen lle corresponderd o
exercicio das competencias que determina a lexislacidn de patrimonio da Comunidade
Autdénoma para os bens adscritos.

Artigo 44. Inventario

A Axencia Intecmar formara e mantera actualizado o seu inventario de bens e dereitos, tanto
propios como adscritos.

Artigo 45. Contrataciéon

A contratacién da Axencia Intecmar réxese pola normativa basica vixente en materia de
contratos do sector publico e polas normas de desenvolvemento aprobadas pola Comunidade
Auténoma de Galicia.

CAPITULO VI Réxime econdmico-financeiro e orzamentario

Artigo 46. Recursos econémicos
1. Son recursos econdmicos da Axencia Intecmar os seguintes:

a) As transferencias consignadas nos orzamentos xerais da Comunidade Auténoma de Galicia,
suficientes para o desenvolvemento das funciéns definidas como potestades administrativas,
funcions ou competencias na normativa vixente de aplicacion, asi como aquelas que se
designen regulamentariamente como tales.

b) Os ingresos propios derivados da prestacidn de servizos ou da execucion de obras realizadas
en virtude de contratos, convenios ou disposiciéns legais con outras entidades publicas ou
privadas, ou con persoas fisicas.

c) Os ingresos procedentes da participacion en convocatorias publicas ou privadas de
proxectos e iniciativas de I+D+i en concorrencia competitiva ou non competitiva.

d) Os ingresos procedentes do alleamento de bens e valores que constitian o seu patrimonio,
de acordo coa lexislacion de patrimonio da Comunidade Auténoma de Galicia.

e) As achegas voluntarias, doazéns, herdanzas, legados e demais contribuciéns de entidades e
institucions publicas ou privadas, asi como de particulares.

f) Os ingresos derivados do patrocinio de actividades ou instalacidns, procedentes de persoas
fisicas ou xuridicas.

g) Os demais ingresos de dereito publico ou privado que a Axencia Intecmar estea autorizada a
percibir.

h) Os créditos, os préstamos e as demais operaciéns financeiras que a Axencia Intecmar
concerte.

i) Calquera outro recurso, ordinario ou extraordinario, que lle poida ser atribuido conforme o
ordenamento xuridico vixente.

2. Os recursos que deriven das letras b), e), f) e g) do numero anterior e non previstos
inicialmente no orzamento da Axencia Intecmar poderan destinarse a financiar maiores gastos
por acordo da sua Direccidn.

3. A Axencia Intecmar poderd contratar poélizas de crédito ou préstamo, cando isto sexa
necesario para atender desfases temporais de tesouraria, entendendo como tales as situaciéns
de falta de liquidez que se poidan producir de forma ocasional.

4. A Lei de orzamentos xerais da Comunidade Auténoma de cada exercicio autorizara o limite
maximo do endebedamento a curto prazo.

Artigo 47. Efectividade dos créditos

Para cobrar os créditos que tefian a consideracion de créditos de dereito publico, a Axencia
Intecmar podera empregar o procedemento de constrinximento nos termos regulados na
normativa tributaria.

Artigo 48. Participacion en sociedades mercantis e fundaciéns

Para o mellor cumprimento dos seus fins e cun obxecto acorde cos seus obxectivos, a Axencia
Intecmar poderd formular unha proposta de creacién de sociedades mercantis ou fundacions
ou participar nelas. Sera requisito imprescindible a pertinente aprobaciéon da proposta polo
Consello Reitor e o cumprimento dos trdmites previstos no artigo 104 e seguintes da Lei 16
/2010, do 17 de decembro, e no artigo 180.2 da Lei 6/2023, do 2 de novembro.

Artigo 49. Orzamento

1. A Axencia Intecmar elaborara o seu anteproxecto anual de orzamentos conforme o disposto
no seu contrato plurianual de xestion e coa estrutura e documentacion establecida pola
conselleria competente en materia de facenda. Unha vez aprobado polo Consello Reitor da
Axencia, o anteproxecto sera remitido @ conselleria de adscricidon que, logo do seu exame,
xunto co orzamento da propia conselleria, o achegara a conselleria competente en materia de
facenda para a sua integracién no correspondente anteproxecto de lei anual de orzamentos
xerais da Comunidade Auténoma de Galicia.

O orzamento deberd estar equilibrado e terd caracter limitativo polo seu importe global e
caracter estimativo para a distribucion dos créditos en categorias econdmicas, agds os
correspondentes a gastos de persoal e capital que, en todo caso, tefien caracter limitativo e
vinculante pola sua contia total.

2. Correspdndelle a persoa titular da conselleria competente en materia de facenda, por
proposta da persoa titular da Direccidon da Axencia Intecmar, a autorizacién das variacions da
contia global do orzamento, asi como as que afecten os gastos de persoal e de capital.

3. Correspondelle & persoa titular da Direccidon da Axencia Intecmar autorizar as restantes
variaciéns que excedan o inicialmente orzado, incluso na contia global, sempre que estas sexan
financiadas cos recursos regulados derivados dos ingresos recollidos nas letras b), e), f) e g) do
numero 1 do artigo 46 destes estatutos e se destinen directamente aos fins da Axencia
Intecmar con dotacion orzamentaria. Esta autorizacion debera contar co informe previo
favorable da Comisién de Control e Seguimento, que deberd ofrecer suficientes garantias de
efectividade e do correspondente equilibrio orzamentario, e serd comunicada con
posterioridade & conselleria competente en materia de facenda.

4. Non se poderan adquirir compromisos plurianuais de gastos que se estendan mais al6 de
catro exercicios anuais, e o gasto que se lle impute a cada un deles non poderd exceder a
cantidade que resulte de lle aplicar ao importe total de cada programa, excluidos o capitulo de
persoal e os restantes créditos que tefian caracter vinculante, as seguintes porcentaxes: o 70
% no exercicio inmediato seguinte, o 60 % no segundo, e o 50 % nos exercicios terceiro e
cuarto.

Porén, o Consello da Xunta, por proposta da conselleria competente en materia de facenda,
podera modificar as porcentaxes e os importes anteriores, asi como o numero de anualidades
en casos especialmente xustificados, por peticién da conselleria de adscricion.

5. A persoa titular da Direccion da Axencia Intecmar podera acordar a incorporacién do
remanente de tesouraria non afectado ao orzamento do exercicio seguinte, logo do informe
preceptivo e vinculante do centro directivo competente en materia de orzamentos. Do
devandito acordo daraselle conta a Comision de Control e Seguimento.

6. Os déficits derivados do incumprimento das estimacions de ingresos anuais compensaranse
na forma prevista no contrato de xestion.

Artigo 50. Contabilidade

1. O réxime de contabilidade da Axencia Intecmar e das entidades e outras formas asociativas
dependentes dela axustarase ao establecido na lexislacién de réxime financeiro e orzamentario
de Galicia.

2. A Axencia Intecmar e as entidades e outras formas asociativas que dela dependan aplicaran
os principios contables que lles correspondan. Para iso, disporan dun sistema de informacién
economico-financeira e orzamentaria que reflicta, a través de estados e informes, unha imaxe
fiel do patrimonio, da situacién financeira, dos resultados e da execucidn orzamentaria. Este
sistema debera proporcionar, ademais, informacion suficiente sobre os custos das suas
actividades, co fin de facilitar unha toma de decisions axeitada e eficiente.

3. Asi mesmo, a Axencia Intecmar contard cun sistema de contabilidade de xestidon que permita
facer un seguimento do cumprimento dos compromisos asumidos no contrato de xestion.

Artigo 51. Control da xestién econémico-financeira

1. O control externo da xestidon econdmico-financeira da Axencia Intecmar correspdndelle ao
Consello de Contas de Galicia, de acordo coa sta normativa especifica.

2. O control interno da actividade econédmico-financeira da Axencia Intecmar correspdndelle &
Intervencién Xeral da Comunidade Auténoma e realizarase de acordo co disposto no artigo
97.2 do texto refundido da Lei de réxime financeiro e orzamentario de Galicia.

3. Sen prexuizo do control establecido no numero anterior, a Axencia Intecmar estara sometida
a un control de eficacia que sera exercido, a través do sequimento do contrato de xestidn, pola
conselleria de adscricién. O devandito control ten por finalidade comprobar o grao de
cumprimento dos obxectivos e a adecuada utilizacién dos recursos asignados.

CAPITULO VIl Réxime de funcionamento e actos administrativos

Artigo 52. Réxime de funcionamento

1. A Axencia Intecmar ditard as normas internas necesarias para o cumprimento do seu
obxecto e para o seu funcionamento, que poderan adoptar a forma de:

a) Resolucidns, instrucions e circulares da Presidencia e da Direccion da Axencia Intecmatr.
b) Acordos do Consello Reitor da Axencia Intecmar.

c) Manual de calidade, elaborado de acordo co establecido na Norma UNE-EN ISO/IEC 17025:
2017, o cal serad elevado pola persoa titular da Direccion ao Consello Reitor para a sua
aprobacién.

2. Os actos e as resolucions ditados polos érganos de goberno da Axencia Intecmar,
exceptuando o disposto no numero seguinte, pofien fin a via administrativa e serdn
susceptibles de impugnacién na via contencioso-administrativa, sen prexuizo do recurso
potestativo de reposicion.

3. Os actos administrativos da Direccién da Axencia Intecmar poderan ser impugnados en
alzada perante a Presidencia, agas que fosen ditados por delegacion desta.

4. A competencia para resolver os procedementos de revisién de oficio dos actos
administrativos nulos, declarar a lesividade dos anulables e revogar os de gravame ou
desfavorables correspdéndelle & persoa titular da conselleria de adscricion respecto dos actos
dos érganos de goberno da Axencia Intecmar e ao Consello Reitor da Axencia Intecmar
respecto dos actos ditados polos restantes 6rganos da Axencia Intecmar.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

5. Asi mesmo, atribleselle 3 persoa titular da conselleria de adscricion a resolucion das
reclamaciéns de responsabilidade patrimonial.

Artigo 53. Asistencia xuridica

O asesoramento xuridico e a asistencia e defensa letrada da Axencia Intecmar
corresponderanlle & Asesoria Xuridica Xeral da Xunta de Galicia, mediante a formalizacion do
oportuno acordo de natureza xuridico-publica, nos termos establecidos na Lei 4/2016, do 4 de
abril, de ordenacién da asistencia xuridica da Administracion xeral da Comunidade Auténoma
de Galicia e do seu sector publico.

CAPITULO VIII Réxime de modificacién dos estatutos

Artigo 54. Modificacién dos estatutos da Axencia

A modificaciéon dos estatutos da Axencia levarase a cabo mediante un decreto do Consello da
Xunta de Galicia, por proposta da conselleria de adscricién, logo do informe favorable das
consellerias competentes en materia de administracidns publicas e de facenda.

CAPITULO IX Extincién da Axencia

Artigo 55. Extincién da Axencia

A extincidn da Axencia levarase a cabo mediante un decreto do Consello da Xunta de Galicia,
por proposta da conselleria de adscricién, logo do informe favorable das consellerias
competentes en materia de administracidéns publicas e de facenda. As disposicidéns anteriores
determinaran o destino dos bens, dos dereitos e das obrigas da Axencia, asi como as medidas
aplicables ao persoal empregado desta, no marco da lexislacidn reguladora de cada tipo de
persoal.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

